
Ano Data Título Recadación 

1924 28-9; 5, 12, 19, 26, 30-10; 1, 2, 6-11 Hombre León ¿? 1.531’3 ptas 

1925 3, 4,6, 8, 11, 18, 22-1 La torre de Nesle 1.436’24 ptas 

1926 21, 25, 28-2; 7, 11, 14-3 El botín de los piratas ¿? 909’2 ptas 

1927 19, 20-3 Juana de Arco 621 ptas 

1928 ¿? ¿? ¿? 

1929 13, 17, 24, 27, 31-10; 1, 3-11 La torre de Nestle 1.250 ptas 

1930 30-3 El Santo de Asís 303 ptas 

1931 25-12 La ciudad del placer ¿? 325 ptas 

1932 28-2 Rey de reyes 602 ptas 

Este escrito conta con resposta do 4 de abril do alcalde, esixindo que 
rectifiquen as súas palabras, e fixando un día para a súa comparecencia na Casa 
do Concello a tal efecto. O día sinalado tan só se presentan José Carro Fernández 
e Manuela Durán Trigo, que desisten da protesta. En sesión do día 15 de abril, 
examínase o escrito do 30 de marzo e as consecuencias por el orixinadas, 
chegándose a un acordo que será definitivamente certificado o día 24, cando a 
Corporación Municipal acorda arquivar o caso. 

A polémica estivo servida polo tanto dende o primeiro momento, e 
durante algún tempo seguiu viva, xa que non faltou quen dixese que as protestas 
estaban orixinadas, en realidade, por un desexo de impedir a edificación dun 
novo cine e así eliminar toda competencia para o Juventud, naquel entón no seu 
mellor período en canto a exhibición. Finalmente, e como a cimentación do edificio 
xa se fixera namentres as protestas se sucedían, optouse por ignoralas e deixar 
que as obras seguisen o seu curso con normalidade, conforme á aliñación 
aprobada polo concello.     
 A controversia, aínda que de xeito soterrado, seguiu latente ao longo do 
tempo, e así, corenta e catro anos máis tarde, cando o cine xa pechara facía trece 
e ninguén parecía recordar a problemática da súa edificación, o asunto sae de 
novo á luz. O por qué diso atopámolo no derribo do edificio, entón abandonado, 
para reedificar no seu lugar.
 A demolición aparece augurada o 26 de marzo de 1986 nunha noticia de 
La Voz de Galicia. Esta nova non fai senón remover vellas feridas, polo que neses 
días volverán denunciarse as irregularidades, pero agora ampliándoas á compra 
do Variedades no 1940. 

De novo en La Voz de Galicia, unha reportaxe do 10 de abril fala da 
ocultación, no seu momento, da existencia doutro licitador na puxa do Salón 
Variedades: Antonio Cuiñas, un dos asinantes da protesta de 1942. Ao parecer 
José González, aproveitando o seu posto de concelleiro, abriu o sobre coa outra 
proposta e igualou a cantidade ofrecida, subindo unha única e simbólica peseta 
(que aumenta ás veces a sete, dependendo das fontes consultadas), o que xunto 
ás súas “amizades” no concello, di a nova, permitiulle facerse co local. Hai que 
subliñar, de tódolos xeitos, que destes acontecementos nunca houbo constancia 
documental, baseándose todo o debate en declaracións orais que varían segundo 
a parte implicada.

  
Deste xeito, xorde de novo a controversia en torno á aliñación que 

debería ter o novo edificio, e se debería respectar a do Cine Cervantes (305 
metros cadrados) ou a anterior do Variedades (con 265), con anónimos dirixidos 
ao alcalde incluídos.

Vista do Cine Cernates desde O Peirao.
(Década de 1950).



































PREZOS ENTRADAS CINE AVENIDA 1972

EVOLUCIÓN DO PREZO DAS ENTRADAS NO CINE AVENIDA: 
56

1973-1988

